
Shri Linga Panchavimshati Stotram

શ્રીલિઙ્ગપઞ્ચવિંશતિસ્તોત્રમ્  

શ્રીમત્પરમશિવામૃતલિઙ્ગં
શ્રીપતિદીન(દ્રુહિણ)વિલોકનલિઙ્ગમ્  ।

સૃષ્ટિસ્થિતિલયકારણલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૧॥

શ્રીગિરિજાપરમાદ્ભુતલિઙ્ગં
શ્રિતજનતાસંરક્ષણલિઙ્ગમ્  ।

શ‍ૃઙ્ગારાઙ્ગમખાન્તકલિઙ્ગં  
તં પ્રણતોઽસ્મિ શમીવનલિઙ્ગમ્  ॥ ૨॥

અખિલજગદ્ધિતમનુપમલિઙ્ગં
સકલસુરાસુરસેવિતલિઙ્ગમ્  ।

અકલઙ્કમલ (અકલઙ્કં ચ) જટાધરલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૩॥

રવિશશિબાડબલોચનલિઙ્ગં
રમણીયાણ્ડજકુણ્ડલલિઙ્ગમ્  ।

રતિપત્યઙ્ગવિભઙ્ગસુલિઙ્ગં  
તં પ્રણતોઽસ્મિ શમીવનલિઙ્ગમ્  ॥ ૪॥

હરિહયમણિનિભકન્ધરલિઙ્ગં
હરિનન્દનગર્વાન્તકલિઙ્ગમ્  ।

હરમદ્ભુતમતિનિર્મલલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૫॥

અધિકસમાનવિવર્જિતલિઙ્ગં  
મધુરમનોજ્ઞસુભાષણલિઙ્ગમ્  ।

વિધિચાપાપવિવર્જિતલિઙ્ગં   (?)
તં ભજ વિશ્વેશ્વરશિવલિઙ્ગમ્  ॥ ૬॥

શરણાગતસંરક્ષણલિઙ્ગં
કરુણારસમયલોચનલિઙ્ગમ્  ।

તરુણારુણચરણં ભજ લિઙ્ગં
તં ભજ વિશ્વેશ્વરશિવલિઙ્ગમ્  ॥ ૭॥

લોકાલોકવ્યાપકલિઙ્ગં
કાકોદરપતિકઙ્કણલિઙ્ગમ્  ।

આકાશાત્પરચિન્મયલિઙ્ગં
તં ભજ વિશ્વેશ્વરશિવલિઙ્ગમ્  ॥ ૮॥

સામાદિશ્રુતિસન્નુતલિઙ્ગં
સામજવાહનસેવિતલિઙ્ગમ્  ।

દામોદશરદૃતબલલિઙ્ગં (?)
તં ભજ વિશ્વેશ્વરશિવલિઙ્ગમ્  ॥ ૯॥

અમ્બરકેશમના(ન)મ્બરલિઙ્ગં
કમ્બુગ્રીવમગોત્રજલિઙ્ગમ્  ।

લમ્બોદરગુહલાલનલિઙ્ગં
તં ભજ વિશ્વેશ્વરશિવલિઙ્ગમ્  ॥ ૧૦॥

પક્ષાપક્ષવિવર્જિતલિઙ્ગં  
દક્ષાધ્વરસંરક્ષિત(સંહારક)લિઙ્ગમ્  ।

અક્ષાત્પરમજમક્ષયલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૧૧॥

રત્નગિરીન્દ્રશરાસનલિઙ્ગં
રત્નમયોજ્જ્વલભૂષણલિઙ્ગમ્  ।

આત્માનન્દસુખાસ્પદલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૧૨॥

તત્ત્વમ્પદવાચ્યાધિકલિઙ્ગં
તારકયોગવિધાયકલિઙ્ગમ્  ।

ચિન્મયનિત્યનિરઞ્જનલિઙ્ગં
તં પ્રણતોઽસ્મિ શમીવનલિઙ્ગમ્  ॥ ૧૩॥

દશદિગ્વાસસમનુપમલિઙ્ગં

દશકન્ધરગાનપ્રિયલિઙ્ગમ્  ।
પશુપાશત્વવિમોચનલિઙ્ગં

તં ભજ વિશ્વેશ્વરશિવલિઙ્ગમ્  ॥ ૧૪॥
ગૌરીકુચકલશાઙ્કિતલિઙ્ગં

શૌરીક્ષણજલજાપ્રણ(ર્પણ)લિઙ્ગં  (?) ।
વૈરીન્દ્રિયનિવહાન્તકલિઙ્ગં

તં ભજ વિશ્વેશ્વરશિવલિઙ્ગમ્  ॥ ૧૫॥
ભૈરવબાહુબલાકરલિઙ્ગં

કૈરવબન્ધુકલાધરલિઙ્ગમ્  ।
કૌરવશત્રુજનાર્ચિતલિઙ્ગં  

તં ભજ વિશ્વેશ્વરશિવલિઙ્ગમ્  ॥ ૧૬॥
કિઙ્કરભયનાશઙ્કરલિઙ્ગં

કુઙ્કુમપઙ્કવિલેપનલિઙ્ગમ્   ।
શઙ્કરમાદિનિરઙ્કુશલિઙ્ગં

તં ભજ વિશ્વેશ્વરશિવલિઙ્ગમ્  ॥ ૧૭॥
સનકસનન્દનસન્નુતલિઙ્ગ -

મનઘમનન્તમબાધિતલિઙ્ગમ્  ।
મુનિજનમનુવનજસ્થિતલિઙ્ગં

તં ભજ વિશ્વેશ્વરશિવલિઙ્ગમ્  ॥ ૧૮॥
મનનવિહીનમનોન્મનલિઙ્ગં

વિનુતવિશુદ્ધસનાતનલિઙ્ગમ્  ।
જનનવિનાશમનાકુલલિઙ્ગં

તં ભજ વિશ્વેશ્વર શિવલિઙ્ગમ્  ॥ ૧૯॥
સ્ફુટતરમોદસુરેશ્વરલિઙ્ગં

પટુતરહઠયોગપ્રિયલિઙ્ગમ્  ।
વટતરુમૂલતટાલયલિઙ્ગં

તં ભજ વિશ્વેશ્વરશિવલિઙ્ગમ્  ॥ ૨૦॥
ઉગ્રાકારમનુગ્રહલિઙ્ગં

નિગ્રહરૂપમનુગ્રહલિઙ્ગમ્  ।
વ્યાઘ્રપદાર્ચિતમગ્રજલિઙ્ગં  

તં ભજ વિશ્વેશ્વરશિવલિઙ્ગમ્  ॥ ૨૧॥
ઈક્ષણદૂરનિરીક્ષણલિઙ્ગં

સૂક્ષ્મમજરમનપેક્ષિત(ક્ષજ)લિઙ્ગમ્  ।
પઞ્ચાશાત્મકપૌરુષલિઙ્ગં

પઞ્ચીકરણવિદા(ધા)યકલિઙ્ગમ્  ।
પઞ્ચાક્ષરપઞ્ચાનનલિઙ્ગં

તં ભજ વિશ્વેશ્વરશિવલિઙ્ગમ્  ॥ ૨૨॥
પાદ(પાપ)વિદૂરમહોન્નતલિઙ્ગં

પાલિતભુવનચતુર્દશલિઙ્ગમ્  ।
પાતાલેશસદાશિવલિઙ્ગં

તં ભજ વિશ્વેશ્વરશિવલિઙ્ગમ્  ॥ ૨૩॥
પશુપતિતુરગારોહણલિઙ્ગં

પરમપદાદિશુભપ્રદલિઙ્ગમ્  ।
પરમશિવાશ્રમપાલનલિઙ્ગં

તં પ્રણતોઽસ્મિ શમીવનલિઙ્ગમ્  ॥ ૨૪॥
એતત્પઞ્ચવિંશતિલિઙ્ગ   -

શ્લોકાનિ ચ યઃ પઠતિ સકૃદ્વા ।
તસ્ય જરામૃતિભયમપિ ન હિ(નાસ્તિ)

દેહાન્તે પરશિવમાપ્નોતિ ॥ ૨૫॥
॥ ઇતિ શ્રીલિઙ્ગપઞ્ચવિંશતિસ્તોત્રં    સમ્પૂર્ણમ્ ॥

